

ՀԻՄՆԱՎՈՐՈՒՄ
«ՀՀ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈՒԼԻՍԻ 15-Ի N 1135-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
 

Իրավական ակտի ընդունման անհրաժեշտությունը․ 
ՀՀ կառավարության որոշման նախագծով նախատեսվում է թույլատրել ՀՀ քաղաքաշինության կոմիտեին «Գոմքի միջնակարգ դպրոց» ՊՈԱԿ-ի մոդուլային շենքի կառուցման աշխատանքների ծավալն ավելացնել՝ գերազանցելով ՀՀ կառավարության 15.07.2021թ. N 1135-Ա որոշմամբ թույլատրած 20 տոկոսը:
Ընթացիկ իրավիճակը և խնդիրները.
Փոքրաքանակ երեխաներով համալրված «Մոդուլային» տիպի դպրոցների կառուցման ծրագիրը մեկնարկել է 2020 թվականին: Ի սկզբանե մոդուլային տիպի դպրոցների կառուցման համար ձեռքբերված նախագծերում ապաստարանների կառուցումը նախատեսվել էր միայն սահմանամերձ համայնքներում գտնվող դպրոցների համար: Հետագայում, ելնելով 2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության դեմ սանձազերծված պատերազմից բխող երկրում ստեղծված իրավիճակից՝ որոշվեց ապաստարանները կառուցել բոլոր դպրոցների համար:
Ելնելով ապաստարանների կառուցման համար քաղաքաշինական նորմատիվ իրավական ակտերի հիման վրա կատարված հաշվարկներից և կազմված նախահաշիվներից՝ ՀՀ կառավարության 15.07.2021թ. N 1135-Ա որոշմամբ թույլատրվել է դպրոցների կառուցման համար արդեն կնքված գնման պայմանագրերում կատարել փոփոխություններ՝ գերազանցելով պայմանագրերի գնի 10 տոկոսը (ՀՀ կառավարության 2017 թվականի մայիսի 4-ի N 526-Ն որոշմամբ հաստատված գնումների գործընթացի կազմակերպման կարգի 56-րդ կետի 2-րդ կետով արգելվում է (արհեստական է համարվում) գնման պայմանագրով նախատեսված աշխատանքների կամ ծառայությունների ծավալների ավելացումը, որը գերազանցում է պայմանագրի ընդհանուր գնի 10 տոկոսը:)
ՀՀ Վայոց Ձորի մարզի Գոմքի միջնակարգ դպրոցի համար անհրաժեշտ ապաստարանի կառուցման նախահաշվի համաձայն /փաստաթղթերը փորձաքննված են, կցվում են/ շինարարական աշխատանքների ծավալն ավելանում է 131,120.2 հազար դրամով (առանց տեխնիկական հսկողության և հեղինակային հսկողության ծառայությունների արժեքի) կամ պայմանագրի գնի նկատմամբ 25,2%-ով (տե՛ս ստորև):

«Գոմքի միջնակարգ դպրոց» ՊՈԱԿ-ի նախնական և փոփոխված նախահաշվային արժեքների համեմատական աղյուսակ

	Նախահաշվային սկզբնական արժեք
/հազար դրամ/
	Պայմանագրային արժեք
/հազար դրամ/
	Նախահաշվային փոփոխված արժեք
/հազար դրամ/
	Պայմանագրային փոփոխված արժեք
/հազար դրամ/
	Նախահաշվային տարբերություն
/հազար դրամ/
	Պայմանագրային արժեքի ավելացում
/տոկոս/

	641,512.3
	521,000.0
	831,556.6
	652,120.2
	131,120.2
	25.17%


Միաժամանակ, հաշվի առնելով, որ տեխնիկական հսկողության և հեղինակային հսկողության ծառայությունների ձեռքբերման համար գնման պայմանագրերը կնքվել են ընդհանուր խմբաքանակով (տեխնիկական հսկողությունը՝ Վայոց Ձորի մարզի թվով 3 դպրոցի համար, իսկ հեղինակային հսկողությունը՝ ընդհանուր, թվով 21 դպրոցի համար), ապա վերջիններիս գների ավելացումը չի գերազանցում ՀՀ կառավարության 15.07.2021թ. N 1135-Ա որոշմամբ թույլատրած 20 տոկոսը: Ըստ այդմ այդ պայմանագրերի մասով Նախագծով փոփոխություն չի նախատեսվել:
Հաշվի առնելով վերոգրյալը՝ Նախագծով նախատեսվում է ՀՀ կառավարության 15.07.2021թ. N 1135-Ա որոշման մեջ ավելացնել կետ, որով թույլատրվում է աշխատանքների պատվիրատուին (ՀՀ քաղաքաշինության կոմիտեին) Գոմքի միջնակարգ դպրոցի մոդուլային շենքի կառուցման աշխատանքների ծավալն ավելացնել՝ գերազանցելով թույլատրելի 10 տոկոսը և առավելագույն ավելացման տոկոս սահմանել 25.2-ը: 
Նախագծով փոփոխություն է կատարվում ՀՀ կառավարության 15.07.2021թ. N 1135-Ա որոշման 1-ին կետում՝ ուժը կորցրած ճանաչելով նաև 15-րդ պարբերությունը, որը վերաբերում էր ՀՀ Գեղարքունիքի մարզի Ջիլի միջնակարգ դպրոցի կառուցման կապալային աշխատանքներին, քանի որ 15-րդ պարբերությունում նշված պայմանագիրը լուծվել է և կնքվել է նոր պայամնագիր (11.10.2021թ. N ՀՀՔԿ-ՀԲՄԱՇՁԲ-21/3), որով արդեն նախատեսվել է ապաստարան և ծավալի ավելացման անհրաժեշտություն չկա:

Կարգավորման նպատակը և բնույթը. 
         Որոշման նախագծի ընդունմամբ կապահովվի Գոմքի միջնակարգ դպրոցի մոդուլային շենքի ապաստարանի կառուցման աշխատանքների ներառումը արդեն կնքված կապալային աշխատանքների գնման պայմանագրում:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կամբողջականացվեն Գոմքի միջնակարգ դպրոցի մոդուլային շենքի կառուցման նախագծանախահաշվային փաստաթղթերը։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«ՀՀ կառավարության 2021 թվականի հուլիսի 15-ի N 1135-Ա որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի 2022թ. բյուջեում եկամուտների և ծախսերի ավելացում կամ նվազեցում չի առաջանում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ ԱԺ 2021 թվականի օգոստոսի 26-ի ԱԺՈ-002-Ն որոշմամբ հավանության արժանացած ՀՀ կառավարության 2021-2026 թթ. ծրագրի «4.3.Կրթություն» բաժնի հանրակրթությանը վերաբերող առաջին ենթակետի ապահովման անհրաժեշտությունից, որով նախատեսվում է՝ «մինչև 2026 թվականը կառուցել, հիմնանորոգել կամ վերանորոգել առնվազն 300 դպրոց՝ ապահովելով դրանց ամբողջական հագեցումը անհրաժեշտ գույքով և սարքավորումներով»:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



